
         Нұр-Сұлтан қаласы                                                                                                         город Нур-Султан                                                                                                               




Қазақстан Республикасы аумағынан жекелеген тауарларды 
әкетудің кейбір мәселелері туралы
[bookmark: z4]

«Сауда қызметін реттеу туралы» Қазақстан Республикасы Заңының
17-бабы 2-тармағына және 18-бабы 3-тармағына сәйкес БҰЙЫРАМЫН: 
[bookmark: z5][bookmark: z6]1. Қоса беріліп отырған:
[bookmark: z7][bookmark: z8]1) осы бұйрыққа 1-қосымшаға сәйкес Сандық шектеулерді (квоталарды) бөлу қағидалары;
2) осы бұйрыққа 2-қосымшаға сәйкес Қазақстан Республикасының аумағынан әкетуге сандық шектеулер (квоталар) енгізілетін тауарлар тізбесі бекітілсін.
2. «Қазақстан Республикасы аумағынан жекелеген тауарларды әкетудің кейбір мәселелері туралы» Қазақстан Республикасы Ауыл шаруашылығы министрінің міндетін атқарушының 2021 жылғы 20 тамыздағы № 246 бұйрығының (Нормативтiк құқықтық актілерді мемлекеттік тіркеу тізілімінде  № 24071 болып тіркелген) күші жойылды деп танылсын.
[bookmark: z13][bookmark: z14]3. Қазақстан Республикасы Ауыл шаруашылығы министрлігінің Аграрлық азық-түлік нарықтары және ауыл шаруашылығы өнімін қайта өңдеу департаменті заңнамада белгіленген тәртіппен:
[bookmark: z15][bookmark: z16]1) осы бұйрықтың Қазақстан Республикасы Әділет министрлігінде мемлекеттік тіркелуін;
[bookmark: z17]2) осы бұйрық ресми жарияланғаннан кейін оның Қазақстан Республикасы Ауыл шаруашылығы министрлігінің интернет-ресурсында орналастырылуын қамтамасыз етсін.
4. Осы бұйрықтың орындалуын бақылау жетекшілік ететін Қазақстан Республикасының ауыл шаруашылығы вице-министріне жүктелсін.
5. Осы бұйрық алғашқы ресми жарияланған күнінен кейін қолданысқа енгізіледі және 2022 жылғы 1 шілдеге дейін қолданыста болады.

